
1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Նորարարական տեխնոլոգիաների զարգացման միտումներին համահունչ՝ Պրոբացիայի ծառայության գործունեության արդյունավետությունը բարձրացնելու, փաստաթղթաշրջանառությունը կրճատելու, արդյունավետ, թափանցիկ և հաշվետու կառավարում ապահովելու նպատակով Պրոբացիայի ծառայությունում 2022 թվականից ներդրվել, 2023 թվականից արդեն իսկ գոծարկվում է «e-probation» էլեկտրոնային կառավարման համակարգը։ Այն հնարավորություն է տալիս թվայնացնել պրոբացիայի շահառուների հետ տարվող ցանկացած աշխատանքի արդյունքները, ամբողջությամբ ներառում է շահառուների առնչությամբ օրենսդրությամբ իրականացվող բոլոր գործառույթների, անհրաժեշտ փաստաթղթերի, ինչպես նաև կարևորություն ներկայացնող այլ տեղեկություններ։ 
ՀՀ կառավարության 2023 թվականի մարտի 30-ի թիվ 452-ն որոշման համաձայն Պրոբացիայի ծառայողը պրոբացիայի շահառուի անձնական գործը կազմում է էլեկտրոնային եղանակով։ Ընդ որում՝ լուսանկարելու, մատնահետքեր վերցնելու, ինչպես նաև տեսանկարահանման ողջ գործընթացն իրականացվելում է թվայնացված եղանակով և արխիվացվելու է յուրաքանչյուր անձի անձնական թղթապանակում։ 
Ներկայումս Պրոբացիայի ծառայությունում ամբողջ փաստաթղաշրջանառությունն իրականացվում է էլեկտրոնային տարբերակով, այդ թվում՝ պրոբացիայի ծառայողի կողմից էլեկտրոնային ստորագրություն կիրառելու միջոցով։
«e-probation» էլեկտրոնային կառավարման համակարգի գործարկման համար անհրաժեշտ են նոր սերնդի համապատասխան հզորությամբ համակարգիչներ։ 
Բացի վերոգրյալից, պրոբացիայի ծառայության հաստիքների թվաքանակը 2022 թվականին ավելացել է 50 միավորով, սակայն ավելացված հաստիքների համար անհրաժեշտ վարչական սարքավորումներ, այդ թվում՝ համակարգչային տեխնիկա, ձեռք բերելու համար գումարներ չեն հատկացվել։ 
Վերոգրալով պայմանավորված, ինչպես նաև պրոբացիայի ծառայությանն օրենքով վերապահված գործառույթների արդյունավետ իրականացման նպատակով անհրաժեշտ է ձեռք բերել նոր սերնդի համապատասխան հզորությամբ 25 հատ համակարգիչ, 45 հատ մատնահետք կարդացող սարք, 45 հատ բաշխիչ սարք, 45 հատ համացանցային տեսախցիկ, 45 հատ գրաֆիկական պլանշետ և 45 հատ հատուկ փաստաթղթեր կարդացող սարք։ 
Պրոբացիայի ծառայության գործունեությունն արդյունավետ կազմակերպելու նպատակով անհրաժեշտ սարքավորումները ձեռքբերելու նպատակով կազմակերպվել է գնման ընթացակարգ «Գնումների մասին» ՀՀ օրենքի 15-րդ հոդվածի 6-րդ մասի համաձայն, որի արդյունքում 2023 թվականին կնքվել են պետության կարիքների համար ապրանքների մատակարարման «ՀՀԱՆ-ԷԱՃԱՊՁԲ-Պ-23/37-1», «ՀՀԱՆ-ԷԱՃԱՊՁԲ-Պ-23/37-2», «ՀՀԱՆ-ԷԱՃԱՊՁԲ-Պ-23/37-3» ծածկագրով պայմանագրերը։ 
Ելնելով վերոգրյալից, Նախագծով առաջարկվում է «Հայաստանի Հանրապետության 2023 թվականի պետական բյուջեի մասին» ՀՀ օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ կատարել փոփոխություններ և լրացումներ, որով 14,572.7  հազ․ դրամ գումարի չափով կավելացվի Պրոբացիայի ծառայության տեխնիկական հագեցվածությանը հատկացված դրամական միջոցները։ Գումարի հատկացումը նախատեսվում է իրականացնել 1120 ծրագրի «31003․ Քրեակատարողական հիմնարկների շենքային պայմանների բարելավում» միջոցառմամբ նախագծահետազոտական ծախսերի համար նախատեսված գումարի վերաբաշխմամբ, քանի որ վերջիններս ձեռք են բերվել նախատեսվածից ցածր գնով։
Ընդ որում, նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա։
2.Ակնկալվող արդյունքը
Նախագծի ընդունման արդյունքում կապահովվի «e-probation» էլեկտրոնային կառավարման համակարգի գործարկման համար անհրաժեշտ սարքերի և սարքավորումների ձեռքբերման նպատակով «Գնումների մասին ՀՀ օրենքի 15-րդ հոդվածի 6-րդ մասի համաձայն կնքված պայմանագրերով նախատեսված գումարների վճարումը։ 

3․Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը 
ՀՀ կառավարության սույն նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

5․Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի փոփոխության չի հանգեցնի:

6․Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. 	
Նախագիծը բխում է ՀՀ կառավարության 2021 թվականի օգոստոսի 18-ի N 1363 - Ա որոշմամբ հաստատված՝ Հայաստանի Հանրապետության կառավարության 2021-2026թթ․ ծրագրի 5․6 կետով սահմանված նպատակից, այն է՝ արդարադատության ոլորտում իրականացվող բարեփոխումները պետք է ենթադրեն ազատազրկման ավանդական գաղափարախոսությունից անցում դեպի վերասոցիալականացման և վերականգնողական արդարադատության գաղափարախոսությանը։ 
Նախագիծն անմիջականորեն առնչվում է Հայաստանի Հանրապետության քրեակատարողական և պրոբացիայի ոլորտի 2019-2023 թվականների ռազմավարության միջոցառումների ծրագրին։ 

1

